
FILIPENSES

Pablo Cosiquépi Toyase'e

1 Pablo cui'ne Timoteo Jesucristo jo'yapi
toyaye, iye toya ja'hua si'a Maija'qué do'ijéna,
Maija'qué acohua'ina Jesure cajé, tsiosicohua'ina
gjaohua'ina, cui'ne co'amafia caracohua'ire
cocaicohua'ina, cajé toyayé, Filipos daripé
pa'icohua'ina. 2 Maija'quépi cui'ne Ejaé
Jesucristopi coni ol coa isiyepi de'oye jo'cua
pa'ije'e.

Pablopi Sehuosicohua'ire Secacatye

3-5 Du'ru huéosi mu'sepi iye mu'sena, yé'é
ja're te'e de'o coca coni necai do'ire, yé'é
mésarute cuasaye Tape de'oji caqué pépay€,
Maija'quéna. Cui'ne ite se maca ai sihuaqué
mésarute si'aohua'ire secacaiyé. 6 Jaje pa'ina,
nufierepa asayé, yé'é, Maija'qué mésaruna de'o
co'amafia ne huéosiquépi jeoma'é de'oyerepa
ne saoja'qué api, Ejaé Jesucristo dai macaja'a.
7Jaje pa'ina, mésarupi yé'é ja're coni Maija'qué coa
isiyere pado'ire, mésarute ai o1 jaje cuasaye nufiere
pa é. ]a]e pa'ina, mesarup1 yé'é ]oyore pa'i do'ire
yé'é ja're pa'iyé, yé'épi co sitore pa'ito panlta a
Maija'qué huaso cocare co' aye cajéna, yeé'épi
€sequeé safiope, iye nufierepa coca'é caqué €jaohua'i
fla hue'fiana quéa hue'flare. 8 YE'€ mésarute,
Jesucristo oiyepi ail olyé. Ja oiyere Maija'quépi
Naji.

9 Jaje pa'ina, mésarute Maija'quére secacaiyé,
mésarupi al ta'fie cuasacohua'ipi cui'ne si'aye
asa ti'acohua'ipi ai jerepa paire oicohua'ipi,
10 cui'ne de'oyese'e co'ejé yo'ojajé caqué. Jaje
yo0'ojé pa'ijé mésaru si'si peocohua'i pa'ija'cohua'i
a'é. Pa'ijjéna, Cristo dani mésarute safiope caye
pasipi. 11 Paquéna mésarupi ]esucristo necaido'ipi
nunerepa yo'oyere quéisé' e]e pa'ye pa'ija'cohua'i
a'é, Maija'quére de'oquére pa'ni cajé sihua ja'fiere.

Cristo Api, Yé'é Pa'iye

12 Ye'é této saise'epi de'o coca jerepa quéaye
ponépi. Jaje mésaru Maija'qué do'ijépiiyere asajajé
caqué quéayé. 13Jaje pa'ina, si'achua'i soldado pai
éjaé hué'e pa'icohua'i cui'ne si'aohua'iyecohua'ije
asayé, Cristore tui do'ire tsea cuaﬁosiqué pa'iye.
14 Jaje y&€'é tsea cuafiosiqué pa'ina, fiajé sehuosi-
cohua'ipi ai jerepa mai Ejaena quécojé Maija'qué
cocare ti ca'raye peoyerepa y€jé quéayé.

15 Yecohua'ipi Cristo coca quéayé, yecohua'i
quéayere €a ajé péijé ai jerepa pa'iohua'i a'é
cuasajé. Jaje pa'iquéta'are yecohua'ipi de'oye
cuasajé quéayé. 16Jaje pa'iquéta'are yecohua ipi
nufierepa quéama'pé iohua'i yeyere ti'afiu'u cuasajé
Cristo coca quéayé. Jaje yo'0jéna, yé'€pi co sito
pa'iquépiaico'aju'ijaqué cajé. 17Jaje pa'iquéta'are
de'oye cuasajé paire oijé quéacohua'i cato asaye,
yé'é ifio pa'iye, Maija'qué coca saﬁope cacohua'ire
ca de'huaja quépi 18 Jaje pa'ina, yé'ére iquepi
co'aqué'ni si'aye de'oji, Cristo cocare palre 0ijé
quéatoje, panita'a oima'pé coa quéatoje, si'aye si-
huayé.

19Taje pa'ina, Mésaru Maija'quére secacai do'ipi,
cui'ne Jesucristo joyo cocai do'ipi cosiquépi huaso
cuafiosiqué pa'ija'qué a'é cuasaqué sihuayé.
20 Jaje pa'ina, yé'é€ cato coa teaye ca jujani tome
hueséma'é pa'ija'quépi cayé. Jaje pa'ina, yé'é
pa'iye fia do'ire mésarupi Cristo ai jerepa pa'i api,
cuasa]a]e caque yo oque pa'iyé, yé'e hua]eque
pa i maca cui'ne yé'é ju'isi maca]e 217aje pa'ina,
yé'é pa'ye a'é, Cristo cui'ne ju' 1nep1 coa ]erepa
de'oyere se ti'afie a'é. 22 Jaje pa'iquéta'are y&é'épi
capere huajéqué pa'ini, EJae co'amarfiare yo' oye
pa'ijji. Jaje pa'ina, iquepi jerepa de'oqué'ni
cuasayé, cui'ne de'oyese'e pa'ina, fiaqué. 23 Jaje
cayaye pa'ina, (;iquepi jerepa de' oqué ni, yé'ére
cuasaquéna jéaji, iti yo'o ja'lie? Jaje pa'iquéta'are
yé'ére cato ai jerepa de'oji, juni sani Ejaé ja're
de'oye pa'iyepi. 24]Jaje pa 1queta are, mésarute cato
]erepa de'oji, yé'épi mesaru]a rejayeé'ta'a hua]eque
pa'iyepi. 25 Jaje pa'ina, nufierepa cuasayé, yé'épi
mésaru ja're coni péaye de'oji, mésaru Maija'quére
necaiquére pare cuasayere se méocasi'i caqué
cui'ne Maija'quére cuasajé ai jerepa sihua ja'fiere
caqué. 26 Jaje pa'ina, mésarupi yé€'ére huajéqué
pa'ina, tijupé fia cojé ai jerepa Ejaé Jesucristo
necaise'ere, fiajé sihuaja'cohua'i a'é.

27 Yé'épi mésarute sani faquéna, pa'iyeje pa'ye
pa'ijé'é, yé'épi so'ore pa'itoje, Cristo de'o coca
cayeje pa'ye pa'ijé'e. Jaje pa'ijéna, meésaru
ocue pa'l macarepa tuiyere, te'e cuasayena
tsiosicohua'ipi, si'achua'i te'e safiope, huaso
cocare nejocaiyere ésejé uihuayere quéajéna,
coca asaye yéyé. 28 Mésarute safiope yo'ocohua'ini

ne quéco cuaiioma'pé pa'ije'e. Jaje pa'ina,
mésaru queCOJe pa’ lyepl tlnarepa lnop jaohua'i
ne huesé hue'fiana saiyere cui'ne mésarupi huaso
cuafiosicohua'i pa'iyena saiyere ifioji. Ja pa'iye cato
Maija'qué isiye a'é. 29 Jaje pa'ina, Cristo do'ire
huaso cuafiofiese'e isiye papi, cui'ne Cristo do'ire,
ai yo'o ja'fieje isipi, mésarute. 30 Yureta'a mésaru
yé'é jare coni tsiosicohua'ipi te'ere uihuajé pa'iyé,
yé'é jameé uihuaye fasicohua'ipi cui'ne yureje ja
yé'ta'api yé'é uihuaye asajé pa'iye.

2

Cristo Jerepa Pa'i Pa'iye, Jerepa Pa'i A'é Cuasa
Ma'fie
1 Jaje pa'ina, meésarupi jerepa y€jé nefiere
Cristo isiquéna, quécosicohua'l pani, i oiyepi ca
ye'huaquena asacohua'i pani, Maija'qué joyopi
mésaruja're pa'ina, asacohua'ipani mésarupi paire
teaye pa'iohua'ire pare fiajé ai oiyere pacohua'i
pani, 2 mésaru pa'iyepi sihua éaye necaiyé, yé'ére,
mésaru sa'fie de'oye yo ojé pa'iyepi, te'e oiyepi,
te'e joyopi yo' oquena pa'iyepi, te'ere cuasajé ne]e
pa' 1yep1 3 Jaje pa'ina, mésaru cato mésaruse'e
pa ja'fiere ca]e nene cuasayepl pamtaa jerepa
pa 'iohua'i a'é cuasayepi yo oma'pé pa'ijé'e. Jaje
yo'oma'pé ai jerepa pa'iyé cuasama'cohua'ipi,
yecohua ini mésarute jerepa de'ocohua'ire cuasa]e
Najé pa'ijé'é. 4 Cui'ne mésaru de'oye pa'iyese'e
cuasajé yo'oma'pé pa'ijé'é, yecohua'i de'oye
pa'lyere cuasajé yo'ojé pa'ijé'é.
5> Jaje pa'ina, Cristo cuasase'eje pa'ye cuasajé
pa'ijé'é, mésaruje. 6 Najé'é, i pa'ise'ere Diusuje

pa'ita'a, Diusu yé'éje pasi'i caqué yo'oye papi.
7Paqué coa ai jerepa yecohua'i co'amafia necaico-
hua'i mafia pa'iyena ini paije pa'i maca de'opi
si'aye EJae pa' 1yere se ]eom 8Jaje pa1]e pa'i maca
de'oni, jerepa pa'i a'é cuasama' quep1 1 de' oye
sehuocai do'ire cruzu huajéya'ye pa'iona, juji'i.
9 Jaje pa'ina, Maija'quépi ite si'aye jerepa pa'ire
nequé cui'ne si'a mami jerepa pa'i mamire pare
isipi, ite. 10 Jaje pa'ina, Jesds mamire asajé
ma'témo pa'icohua'i cui'ne yeja pa'icohua'i cui'ne
yeja hué'ehué te'te pa'icohua'ije, si'aohua'i do're
ja'ruja'cohua'i a'é. 11 Do're ja'runi si'a pai mafia
Ejaére papi caja'cohua'i a'e, ]esucristore Jare
yo'ojé Maija' quereje, de'oyerepa yo'o u'ni cajé
ifioja'cohua'i a'é.

12 De'oji, Maija'qué do'ijé mafia, yé'€ meésaru
ja're pa'l yéhuoquéna, si'ané mésaru Jesus se-
huoyeje paye de'oye sehuocaijé yo'ose'eje pa'ye
cui'ne yureje ai yéjé yo'ojé'é, yé'épi so'ore pa'itoje.
Jaje pa'ina, mésaru huaso cuafiosicohua'i pa'iyere
ifojé, ca'rajé jerepa pa'iohua'i a'é cuasama'pé
nejé'é. 13 Coa Maija'qué i yéyeje pa'ye mésaruna
de'oye ne éaye néifie nefiepi yo'oyé. 14 Jaje
pa'ina, ai yo'oyé cajé yahue a'ri coca mafia
safiope cama'pé, cui'ne sa'fie péti coca cama'pé
co'amafia nejé'é. 15 Yecohua'ipi mésarute tayoco-
hua'ire cui'ne co'aye yo'o do'i qué'iohua'ire fiafie
paja'cohua'ire. Jaje pa'ina, mésarupi Maija'qué
mamajérepa ti si'si te'fia peocohua'ipi iye yeja
nea jopore papi ma'fioco miacaiyeje pa'ye mi-
ané, iye co'a pai cui'ne ti nufie yo'oye peoco-
hua'i jopopi. 16 Pa'iye isi cocare, iohua'ire quéajé

pa'l do'ipi. ]a]e pa'ijéna, yé'é Cristo dai mu'se
sihuaja' que a'é, mésaruni Naqué. YE'€ mésarute
quéaqué cu'i maca, coa teaye yo'orojaifie pahué
caqué. 17 Mésaru Maija'quére pa'iji cuasajé coa
isiyena yé'éje cosi'i caqué yé'é pa'iyepi ai yo'oqué
ju'itoje de'oji. Jaje pa'ina, yé'é mésaru ja're coni
sihuayé, 18 sihuaquéna, mésaruje yé'é ja're coni
sihuaye pa'iji.
Timoteo Cui'ne Epafrodito

19 Ejaé Jesupi cocaina, de'hue esa jéjo saosi'i,
Timoteore. Me@ésaru pa'iye asani yé'ére co'ini
quéaquéna, sihuaja'quére cuasayé. 20 Timoteoje
pa'ire peoyé, yequére. YE'é cuasayeje cuasaqué
mésarute 0, meésaru de'oye pa'iyere caqué
yo'oquére. 21 ]a]e pa'ina, yecohua'i cato iohua'i
de'oye pa'iyese'e cuasajé yo'ocohua'ipi pa'iye,
mai Ejae Jesucristo yéyere yo'oma'cohua'ipi.
22 ]a]e pa'iquéta'are tsoe mésarupi fiahué, Timoteo
ye € Maija'qué coca quea maca, mamaqué peca
ja'quére cocaiyeje pa'ye yo'oquéna. 23]Jaje pa'ina,
yé'é yo'o ja'fiere du'ru se asani, ja maca esa
jéjo saosi'i, mésarute Raja'quére. 24 Mai Ejaépi
cocaina, yé'éje mésarute de'hue esa sani fiaja'qué
a'é, cuasaye.

25 Cui'ne yeque ai jerepa de'oji, cuasahue,
Ma1]a que do'iqué Epafrodltom ]EJO saoyepi. Yé'é
ja're co'amafia nequem yé'é ]a re te'e safiope
yo'oquéni, meésaru y&'ére coca1]a quere cajé jéjo
daosiquéni cuinaéni jéjo saoja'qué a'é, cuasayé.
26 Cui'ne ije mésarute si'achua'ire fiafie yéji, ai
co'a ju'l pa'iji, ju'iji asasicohua'ini fia huasosi'i
caqué. 27 Ju'ire paquéna, asahué, mésaru. Tirepa

juni hueséra'pi, Maija'quépi teaye ai yo'oquéna,
ol jujupi. Ise'ere cuasaqué yo'oye papi, yé'é
cosiqué ai yo'oquépi ai jerepa oima'quéni caqué,
jaje yo'opi. 28 Jaje pa'ina, jaéni esa jéjo saoyeé,
mésarupi tijupé huajéquére fajé sihuajéna, yé'éje
oima'é pasi'i caqué. 29 Sihuajé ite pépajé'€, mai
Ejaé do'ire. Jaje cui'ne si'ané yecohua'ireje sihuajé
oijé de'oye y0'0jé'€, ije pa'iohua'ire. 30Jaje pa'ina,
mésaru yé'ére necani ti'afie peoyere necasi'i caqué
yo'oqueé tijutira'pi, Cristo co'amafiare necaido'ire.

3
Nufierepa Pa'iye

1Yure cato Maija'qué do'ijé, mai Ejaéni sihuajé
pa'ijé'é, yé'é ja'mé mésarute toyase'ere toya cotoje,
josa te'ere toyaye néifie paji, coa ai jerepa ja
cato mésarute de'oye ocue pa'i maca pa'iyere
cocaiye a'é cuasaqué toyayé. 2De'hua fiajé pa'ijé'e,
jo'va yaije pa'iohua'ire, co'aye yo'ocohua'ire,
ca'ni téacohua'ire. 3 Jaje pa'ina, mai jofioapi
Maija'quére sejé, cui'ne Cristo Jesus acohua'i
pa'iyere sihuacohua'ipi nufierepa ca'ni téase'eje
pa'iohua'irepa pa'iyé, capé nefepi ti'afie a'é
cuasama'cohua'ipi. 4 Yecohua'i capé nese'ena
quécojé pa iye ai jerepa ye é cato quecoque pa'iye
paquéta'a. Jana quécoma'é pa' iyé, faje'e.

5 Yé'é cato ocho mu'sefia coasiqué pa'i maca
cuiri ca'nihué téa cuafiohué. Jaje pa'ina, judio
paire pa'é, Benjamin, técapé aqué a'é, hebreo pai
mamaqué a'é, judio pai cuaﬁeﬁepi yé'ére farise-
ore hue'yosiqué paé'é. 6 Jaje pa'ipi ]esure se-
huocohua'ire coyere ésequé ai josa yo'oquépi,

si'aye cuafiese'e caye de'oye sehuoquépi, yecohua'i
mafiaje ti safiope tayoqué api ca ti'afie peoquérepa
paé'é. 7Jaje pa'iquéta'are Cristo do'ipi yure cato ti
do'i peoye fafi€, ja'né ye'e itire pa'é cuasase'ere.
8 ]a]e pa'ina, yé'é Ejae Jesucristo pa'iyere ]erepa
pa'yere asaqueé coni fiato, jerepa do'i peoye pa' 1]1
Jaje pa'ina, Cristoni ]erepa ja'ye tsioni pa31 1
caqué si'aye coa co'aye fafié, nejose'eje pa'ye.
9 Jaje pa'ina, yureta'a cuafiese'e cayere yo'oqué
nufierepa pa'iqué pasi'i caqué yo'oma'é pa'iyé.
Coa ai jerepa Cristore ire pare cuasacohua'ire
Maija'qué nufierepa pa'lye isiyere pasi'i caqué
pa'iyé. 10Yé'€ cato Cristo pa'iyere asa ti'afiere yéyé,
1 ju'isiquépi huéisi tutupi yé'éni pa'ina, asayere
yéyé. Cui'ne 1 ai yo'ose'e ayere yo'oye yéyé. Ije
pa'i pa'iyere yéyé€, paire oiju'ise'ena ti'aqué. 11 Pai
ju'isicohua'i huéni pa'iyere ti'asi'i caqué yo'oyeé.

Ti'afiu'u, Cajé Yo’oye

12 De! oquerepa pa'iye si'aye ti'ama'quépi ti'asi'i
caque yo'oyé jare pajaqué caqué Cristo Jesupi
yé'ére du'ru ti'ani paquépi. 13 Yé'€ cato Maija'qué
do'ijé, ja pa'iye ja yé'ta'a ti'ama'qué a'é, ti'asi'l
caqué yo'oquéta'a. Jaje pa'ina, ti'asi'l caqué
jeteyo'je néafiere huanéyei jeto iti sefia hue'fia
pa'iyere tutu yo'oyé. 14 Yo'oqué Cristo Jesus ja're
tsioni pa'i do'ire Diusu ma'témopi soi hue'fiana i
coa isiyere paja'quépi yo'oye.

15 Si'aohua'i Maija'qué pa'iji cuasayena ai
de'osicohua'i cato jaje cuasaye pa'iji. Mésarupi te'e
cuasama'pé yequere a'ri mafia tifie cuasaye pa'ito
Maija'quépi ifio sétoja'qué. 16 Jaje pa'iquéta'are
te'e cuasayepi te'e néifiepi pafiu'u mai ti'ase'e cato.

17 Maija'qué do'ijé, yé'é yo'o ifiose'ere pe'tejé'é.
Cui'ne najé'é, yéqué meésarute ye'yase'eje pa'iyere
pa'icohua'ireje.

18 De'huarepa mésarute cayé: Cristo cruz
jucacaise'ere safiope cacohua'i jai pai pa'iyé
caqué. Yureje ja yé'ta'api co mea mafa se
oni toqué cayé: 19 Jaohua'i cato coa nejo
cuafioja'cohua'ipi pa'iyé. Iohua'i diusu cato étapé
a'é, cui'ne iohua'ire huajéya'ye néti'fie pa'yere
yo'ojé jerepa pa'ichua'i a'é cuasacohua'ipi,
iye yeja co'amafiase'e cuasacohua'i a'é. 20 Jaje
pa'iquéta'are mai cato ma'témo pai a'é. Jaje
pa'ina, utejé pa'iyé, ma'témopi Cristo Jesus maire
huasoqué daija'qué api cajé. 21 Ipi mai capé ju'ico
pa'isicore i capé de'ocore paje pa'iore necaija'qué
api, si'aye mefie quéco tutupi.

4

Si'ané Sithuajé Pa'ijé'é, Mai Ejaéni Cuasaje.

1 De'oji, Maija' que do'ijé mafia. Ye'e yecohua I,
y€'é oicohua'i, yé'é fia €a ju'icohua'i mésaru a'e,
yé'é sihuaye, cui'ne yé'é isi cuafioja'a maroje
pa'iohua'i. Jaje pa'iye séte ocue pa'i macarepa mai
Ejaére tuijé pa'ijé'e.

2 Evodiare cui'ne Sintiquere sefié, sa'fie yo'ojé
cayere jeoni mai Ejaé tsecohua'i séte te'e de'oye
cuasajé pa'ijajé caqué. 3 Jaje pa'ina, mé'ére
sefié, yé'é yo'oyeje pa'yere nequé pa'iquéna,
meé'épi jaohua'ire Maija'qué do'ijére cocaijaqué
caqué. Huaso coca yé'é quéaquéna jaohua'i yé'ére
de' oyerepa cocaisicohua'i a'é, Clemente ja're
coni, cui'ne yecohua'i yé'ére cocaicohua'i ja're

coni. Jaje pa'ina, iohua'i mami ti pa'i toya pépére
pana toyase'epi pa'iji.

4 Si'ané mai Ejaéni sihuajé €. Tijupé caye, si-
huajé'é, ini. 5 Jaje pa'ina, si'aohua'i meésarute
de'o paire pa'é cajé fajajé mésarupi quécojé de'oye
yo'ocohua'i pa'ijé'é. Mai Ejaé ja'yere pa'iji.

6 Si'aye této saitoje co'a ju'ijé oima'pé pa'ijé'é.
Coa ail jerepa Maija'quéni sejé de'oji cajé pépajé
si'aye mésaru yéyere ifiojé'é, Maija'quéna, ite se
maca. 7 Jaje yo'ojéna, Maija'quépi mésarute i
jo'cua de'oye pa'iyere isija'qué api, mai asa ti'afie
peoyere pare. Isina, iye jo'cua de'oye pa'iyepi
mésaru jofioa cui'ne mésaru cuasajé pa'iye de'oye
Nacasipi, Cristo Jesus do'ipi.

De'oyese'e Cuasajé'é

8 Téjiyerepa cayé€, mésarute. Maija'qué do'ijé,
nufiere pare cuasajé'é, yecohua'ipi Ejaére fajéna
pa'iyere, itire pare de'oyere pare sihuajé fafiere,
déoye ca cuafiofiere. Si'aye de'oyere cuasajé'e,
yecohua'i sihuajé de'oye cacaiyere.

9 Jaje pa'ina, yé'é ye'yase'ere, yé'é meésarute
quéase'ere, yé'é caquéna, asase'ere cuine yé'é
yo'oquéna, Nase'ere jare yo'ojé'é. Jaje yo0'0Ojéna,
Diusu jo'cua de'oye pa'iye isiquépi mésaru ja're
coni pasipi.

Filipenses Acohua'ipi Pablore Cocaiye

10 Ai sihuayé, mai Ejaére, mésaru yé'ére cuasa
huéo cose'ere caqué. Cama'é pa'iyé, yé'ére
huanéyesicohua'ipi, cuasa huéohué caqué. Yé'é
cato cayé, yo'o ti'afiepi peoquéna, cocaiye yéjéta'a
pasicohua'ipi cocai huéohué caqué. 11 Cama'é

pa'iyé, co'amafiapi peoquéna, pa'iyé caqué. Yé'é
cato yé'é payere sihuaqué pa'iyere ye'yesiqueé a'é.
12 Co'amafia peoquéna, pa'iyere jaiye co'amafia
payere timésiqué pa'iyere, ai éa ju'ifiere, této
saise'erepa payere, cui'ne peoquéna pa'iyere,
coa si'aye této sai ye'yesiqué a'é. 13 Jaje pa'ina,
coa si'aye quécoqué ne ti'afie payé, Cristo tutupi
cocaina. 14 Jaje pa'iquéta'are mésarupi de'oye
yo'0ojé yé'ére cocaé'é, ai yo'oquéna, mésaru
co'amaiiapi.

15 Macedoniapi du'ru macarepa huaso coca
quéa huéoqué sai maca mésaru Filipos acohua'ipi
yé'ére cocaé'é, mésaru isiyepi. Yequé hue'fia se-
huocohua'i cato cocaiye pahué. Tsoe mésarupi
asayé, ja yo'ose'e. 16 Ja yé'ta'a yé'é TesalOnicare
pa'ina, mésaru cayaye jéjo saohué, curiqué, yé'ére
jopo caraye cocai ja'fiere. 17 Coa mésaru isijéna,
payese'e co'ema'é pa'iyé. Coa ai jerepa mésaruje iti
cocaiye ayepi nese'ere, quéise'eje pa'yere pajajé
caqué co'ecaiyé. 18 Si'aye imahué, mésaru isiye.
Caraye peoji, yure ai payé. Meésaru Epafrodito
ja're jéjo daose'ena coni jerepa payé. Meésaru
jéjo daose'e, cato huéo sé ma'fiare Maija'quéna
coa isiyeje pa'ye a'é, ai yo'ojé ite isiyeje pa'ye
a'é, Maija'qué sihuaqué fafie a'é. 19 Yé'é Diusupi
mésarute si'aye caraye isija'qué api, Cristo Jesus
do'ipi. [ jaiye de'oyere pare payeje pa'ye isisipi.
20 Je'néna de'oquére pani Diusu. Maija'quérepa
cafiu'u, ite. Jaje pa'ijaqué.

Pépa Téjiye
21 Si'achua'ire pépacaijé'é, Jesucristo do'ipi
Maija'qué tsecohua'i de'osicohua'ire. Cui'ne

ifio yé'é ja're pa'icohua'ije Maija'qué do'ijé
meésarute pépa saoy€é. 22 Si'aohua'i ifio pa'icohua'i
Maija'quére pacacaicohua'ipi cui'ne romano pai
éjaé hué'e acohua'ije jaohua'ipi airepa cajé pépa
saoye, mésarute.

23 Mai Ejaé Jesucristopi si'aohua'ire mésarute
de'oye facaija'qué. Jaje pa'ija'qué.

